
Huwag ninyong tawagin ang nagkukunwaring
mananampalataya na Ginoo sapagkat tunay na siya,
kung siya ay Ginoo, ginalit nga ninyo ang Panginoon

ninyo, kamahal-mahalan Siya at kapita-pitagan.

Ayon kay Buraydah, malugod si Allah sa kanya, na nagsabi: Nagsabi ang Sugo ni Allah,
pagpalain siya ni Allah at pangalagaan: "Huwag ninyong tawagin ang nagkukunwaring
mananampalataya na amo sapagkat tunay na siya, kung siya ay amo, ginalit nga ninyo

ang Panginoon ninyo, kamahal-mahalan Siya at kapita-pitagan.”
[Tumpak] [Isinaysay ito ni Imam An-Nasa’ly - Isinaysay ito ni Imam Abu Dawud - Isinaysay ito ni Imam
Ahmad]

Ang kahulugan ng hadith: Ang nagpapanggap na sumasampalataya, kung siya ay isang amo
sa isang dako, na siya ay malaking tao ng lipi niya at tinawag ninyo siyang amo, ginalit nga
ninyo si Allah dahil iyon ay isang pagdakila para sa kanya gayong siya ay kabilang sa hindi
karapat-dapat sa pagdakila. Kung hindi naman siya isang amo sa mga kalipi niya o isang
malaking tao sa mga kalipi niya, tunay na ito ay magiging isang kasinungalingan at isang
pagkukunyari. Sa dalawang kalagayan ay ipinagbabawal ang pagtaguri ng salitang amo sa
nagpapanggap na mananampalataya at tulad nito: ang tumatangging sumampalataya
(Kafir), ang suwail (Fasig), at ang gumagawa ng bid ah (Mubtadi’), sapagkat ang mga ito ay
lubusang hindi karapat-dapat sa paglalarawan ng pagkaamo. Mirgah Al-Mafatih 3009/7 at
Sharh Sunan Abi Dawud lil" Ibad (Kopyang Elektronika).

